
Палажэнне
аб функцыянаванні "Гасцявога пакоя"

у Дзяржаўнай установе адукацыі

"Сенненская школа-інтэрнат для дзяцей-сірот
і дзяцей, якія засталіся без апекі бацькоў"

Агульныя палажэнні
1. Дадзенае палажэнне рэгулюе дзейнасць "Гасцявога пакоя" у Дзяржаўнай установе адукацыі "Сенненская школа-інтэрнат для дзяцей-сірот і дзяцей, якія засталіся без апекі бацькоў", адкрытага з мэтай умацавання роднасных сувязяў і аказання падтрымкі дзецям-сіротам і дзецям, якія засталіся без апекі бацькоў. Палажэнне з'яўляецца падставай для функцыянавання і дзейнасці "Гасцявога пакоя" у Дзяржаўнай установе адукацыі "Сенненская школа-інтэрнат для дзяцей-сірот і дзяцей, якія засталіся без апекі бацькоў" (далей – Установа).
2. Дзейнасць "Гасцявога пакоя" грунтуецца на прынцыпах дэмакратыі і гуманізму, прыярытэту агульначалавечых каштоўнасцей, агульнадаступнасці, культурнага і духоўнага развіцця асобы. 

3. "Гасцявы пакой" у сваёй дзейнасці кіруецца Кодэксам Рэспублікі Беларусь аб адукацыі, Статутам Установы, Кодэксам аб шлюбе і сям'і і дадзеным Палажэннем.

Арганізацыя дзейнасці "Гасцявога пакоя"
4. "Гасцявы пакой" ствараецца ў Дзяржаўнай установе адукацыі "Сенненская  школа-інтэрнат для дзяцей-сірот і дзяцей, якія засталіся без апекі бацькоў" пры наяўнасці неабходных умоў для рацыянальнага і метадычна апраўданага выкарыстання функцыянальных магчымасцей такога памяшкання.

5. Парадак адкрыцця, рэарганізацыі і ліквідацыі "Гасцявога пакоя" вызначаецца загадам дырэктара Установы.

6. Устаноўчымі дакументамі "Гасцявога пакоя" з'яўляюцца:

- загад па Установе;
- Палажэнне аб функцыянаванні "Гасцявога пакоя".
7. Функцыянаванне "Гасцявога пакоя" ажыццяўляецца ў адпаведнасці з распарадкам дня і арт.83 Кодэкса аб шлюбе і сям'і (арт.83. Па просьбе бацькоў, пазбаўленых бацькоўскіх праў, органы апекі і апякунства могуць дазволіць ім спатканне з дзецьмі, калі зносіны з бацькамі не акажуць на дзяцей шкоднага ўплыву. Дазвол на спатканне афармляецца рашэннем органа апекі і апякунства, у якім вызначаецца час, месца і працягласць спаткання. Рашэнне органа апекі можа быць абскарджана ў судовым парадку).

8. Наведванне выхаванцаў дазваляецца з 9.00 да 17.00.

9. Наведванне выхаванцаў падчас урокаў дазваляецца толькі з дазволу дырэктара Установы або намесніка дырэктара па вучэбнай рабоце, наведванне выхаванцаў у вольны ад урокаў і агульнашкольных мерапрыемстваў час – з дазволу намесніка дырэктара па выхаваўчай рабоце, пры яго адсутнасці –  іншага прадстаўніка адміністрацыі Установы.
Правілы карыстання "Гасцявым пакоем"
10. Асобы, якія прыехалі наведаць  выхаванцаў, абавязаны паведаміць аб сваім візіце выхавальніку групы, вартаўніку і зарэгістравацца ў журнале ўліку наведванняў.

11. Адказнасць за арганізацыю сустрэчы нясе выхавальнік групы, дзе выхоўваецца дзіця, а ў адсутнасці выхавальніка – дзяжурны адміністратар.

12. Адказнасць за парадак у памяшканні, захаванасць маёмасці, захаванне нормаў паводзін і этыкету нясе дзяжурны вахцёр (вартаўнік) і асобы, якія прыехалі да дзіцяці.

13. Асобам, якія прыехалі наведаць выхаванцаў, дазваляецца знаходзіцца толькі ў "Гасцявым пакоi" або ў вестыбюлі школьнага корпуса (1 пост). Адказнасць за захаванне дадзенага правіла нясе дзяжурны вахцёр (вартаўнік).
14. Асобам, прыбыўшым наведаць выхаванцаў, забараняецца прывозіць з сабой і перадаваць дзецям алкагольныя напоі, цыгарэты, наркатычныя і псіхатропныя рэчывы, клей.

15. Забараняецца знаходзіцца ў памяшканнях і на тэрыторыі Установы асобам, прыбыўшым наведаць  выхаванцаў у нецвярозым стане, пад уздзеяннем наркатычных сродкаў, а таксама у брудным і неахайным выглядзе. 

16. Каштоўныя рэчы, прывезеныя для выхаванцаў (сотавыя тэлефоны, грошы. адзенне і інш.) перадаюцца выхавальніку на захаванне.

17. Непаўналетнім асобам дазваляецца наведваць  выхаванцаў толькі з пісьмовага дазволу бацькоў або асоб, якія іх замяшчаюць і толькі з папярэдняга ўзгаднення з адміністрацыяй школы-інтэрната.

Кіраванне
18. Агульнае кіраўніцтва функцыянаваннем "Гасцявога пакоя"  ажыццяўляе намеснік дырэктара па выхаваўчай рабоце. 

19. Адказным за функцыянаванне "Гасцявога пакоя" з'яўляецца педагог сацыяльны.

20. Кантроль за вядзенне журнала ажыццяўляе педагог сацыяльны.

21. У дадзенае Палажэнне дапускаецца ўнясенне дапаўненняў і змен.

